
verður selt í Skandinavia, meðan 
40 prosent verður selt til Fraklands 
og 40 prosent til USA, sigur Hans 
Andrias Kelduberg.

Hann sigur, at royndirnar eftir 
jákupsskel eru knýttat at veðrinum 
og sálvandi eisini hvat fæst. Markn­
aðurin avger so restina.

-Sum nevnt sveiggja prísirnir nak­
að, men skelin, sum vit fiska undir 
Føroyum, er unikk á marknaðinum. 
Tí er hon eftirspurd í matvinnuni. 
Hon er hvít og hevur ein serliga 
góðan smakk, sigur Hans Andrias 
Kelduberg.

Trý bein
Fyritøkan í Hósvík hevur trý bein 
at standa á. Fiskivinnuna, skelja­
veiðina undir Føroyum og so frá­
landavinnuna.

Fyritøkan hevur verið gjøgnum 
niðurskerjingar, bæði í fyrisitingini 
og aðrastaðni. Í staðin fyri at tey vóru 
30 í fyrisitingini, eru tey nú 20. 

Handverkarar, sum hava staðið 
fyri viðlíkahaldinum, serlig av teim­
um eldru fiskiskipunum, eru eisini 
minkaðir í tali. Fleiri útlendskir sveis­
arar eru sendir  heimaftur eftir at 
hava arbeitt hjá fyritøkuni í nógv ár.

– Sjálvandi merkist tað at olju­
vinnan so at siga fór í svart og tá 
ið vit so ikki síggja teir stóru møgu­
leikarnar í fiskivinnuni júst nú, so er 
neyðugt at repa seglini, sigur stjórin.

Hann sigur, at teir eisini hava selt 
fleiri av teimum eldru skipunum í frá­
landavinnuni og nú hava átta nýggj­
ari skip og eitt gamalt eftir.

Nýggjaru skipini eru øll í vinnuni, 
hóast hon ikki gevur júst tað sama, 
sum fyri árum síðani.

– Men skipuini rigga væl og tey 
missa ikki dagar, so har sær frægari 
út í frálandavinnuni, sigur Hans 
Andrias Joensen.

Thor eigur eisini uppsjóvarskipið 

Hoyvík. Tað liggur enn við bryggju.
– Vit vita ikki hvørjar møguleikar 

vit hava við Hoyvík. Lógin um fyrisit­
ing av sjófeingi er komin í gildi, men 
enn mangla vit at síggja nógvar av 
kunngerðunum, sigur hann.

Hann nevnir møguleikan fyri 
økiskvotum, sum Hoyvík møguliga 
kann gerast ein partur av í samstarvi 
við onkran, men hinvegin sigur hann, 
at uppboðssølan av uppsjóvarfiski 
ikki er ein møguleiki.

– Sum vit hava sagt, so vísa 
royndirnar, at hatta ber ikki til. Tað 

fæst als ikki lønsemi í vinnuna, um 
vit skulu keypa rættindini á upp­
boðssølu, tí tað hongur ikki saman.

Hann sær tað eisini sum ein 
trupulleika fyri vinnuna, at fiskivinnan 
í Føroyum í veruleikanum er uttan 
sáttmálar við manningarfeløgini.

Fiskimannafelagið hevur ongan 
sáttmála. Hann er farin úr gildi og 
koyrir bert víðari, uttan nýggjar av­
talur.

Skipara- og Navigatørfelagið 
hevu heldur ongan sáttmála, men 
hann er formliga longdur til 1. mai og 

tað sama er sáttmálin við Maskin­
meistarafelagið.

– Samráðingarnar kunnu gerast 
torførar, tí lógin um fyrisiting av sjó­
feingi hevur nakrar ásetingar, sum 
vit ikki hava roynt fyrr. Spurningurin 
um býtið millum manningarfeløgini 
og skip verður kanska heilt øðrvísi, 
tí millum annað er tað als ikki vist, 
at tann sum eigur skipið eisini eigur 
fiskirættin. Hvussu tað verður loyst, 
veit eg ikki, sigur Hans Andrias 
Kelduberg.

Árni Gregersen

Skip hjá Thor 
hava roynt eftir 
krabba, hærpuskel 
og sjópylsu í al­
tjóða sjógvi við 
Svalbard

Men knappliga vóru teir steðg­
aðir.

Norðmenn noktaðu før­
oyskum skipum at fiska har, tí 
hóast hetta var uttan fyri 200 
fjórðingar, so hava norðmenn 
ræðisrætt yvir havbotniunum 
og djórum har, um hetta er 
partur av norskum landgrunni.

Andrass Kristjansen í fiski­
málaráðnum sigur, at norð­
menn hava gjørt krav upp á 
økið, og tað er skrásett hjá ST.

Hetta er eitt sindur torført at 
skilja, tí var talan um vanligan 
fisk, so bar til at fiska.

Men djórini, sum ikki kunnu 
flyta seg uttan at tey brúka 
havbotnin er partur av teimum 
rættindum, sum norðmenn í 
hesum sambandi eiga.

Tí sleppa føroysk skip ikki 
at fiska krabba, hørpuskel ella 
sjópylsu.

Og tí hava norðmenn eftir 
øllum at døma rætt at steðga 
hesum fiskiskapi.

arni@sosialurin.fo

Norðmenn 
steðgaðu 
føroying­
um at fiska 
í altjóða 
sjógvi

Djórini, sum ikki kunnu 
flyta seg uttan at tey 

brúka havbotnin er partur 
av teimum rættindum, 

sum norðmenn í hesum 
sambandi eiga

 Repa seglini í fiskivinnuni 
– offshore skipini eru í vinnu

– Vit vita ikki hvørjar møguleikar 
vit hava við Hoyvík. Lógin um 
fyrisiting av sjófeingi er komin 

í gildi, men enn mangla vit at 
síggja nógvar av kunngerðunum, 

sigur hann, sigur Hans Andrias 
Kelduberg, stjóri í Thor


